
Introdución 
 

É coñecido que a Asemblea Xeral das Nacións Unidas declarou ó ano 2011 Ano 

Internacional dos Bosques coa finalidade de promover a súa conservación e seu 

desenvolvemento en todo o mundo, ademais de pretender crear unha conciencia social e 

política da importancia que teñen os bosques no desenvolvemento global sostible e, 

consecuentemente, facer ver a necesidade de protexer esta parte esencial da natureza. 

Estas intencións reflíctesen nos seus lemas: Bosques para la Gente. Los bosques son 

nuestro hogar: plante, utilice y proteja los bosques para la humanidad e, neste senso, 

unha das súas iniciativas é o intercambio de coñecementos sobre as estratexias que 

frearon a deforestación e a degradación forestal.  

É preciso recordar que xa no ano 1985 o Consello da FAO pediu a todos os Estados 

Membros un recoñecemento especial aos bosques, sendo un dos obxectivos a 

mobilización da poboación, e particularmente da mocidade, para a súa participación nas 

actividades sobre a protección dos bosques.  

Na resolución A/RES/61/193 de dita Asemblea Xeral exhortase á contribución 

voluntaria na defensa dos bosques polos beneficios económicos, socioculturais e 

ambientais que proporcionan. Non obstante, tamén é sabido que no sentir da protexión 

dos bosques está latexando a loita contra o posible Cambio Climático polo seu papel de 

sumidoiros de CO2. 

 

Os números dos bosques da Terra 

 

O 30% das terras emerxidas do planeta están cubertas por bosques, onde habitan máis 

de 300 millóns de persoas e o 80% da biodiversidade da Terra da que forman parte as 

máis de 60.000 especies de árbores que conteñen, moitas de elas descoñecidas. A FAO 

di que “os bosques son os espacios mais importantes da biosfera” pola variedade de 

funcións que realizan, entre as que destacan, dende o punto de vista medioambiental, as 

de modulación do ciclo hidrolóxico, a de conservadores do solo e a de fixadores do 

dióxido de carbono, por este feito, mitigan o efecto invernadoiro e contribúen na loita 

contra o posible cambio climático. É importante ter conciencia de que os bosques 

proporcionan a humanidade beneficios económicos, socioculturais e ambientais e por 

iso debemos conservalos e defendelos, tendo presente que, aínda que o 30% dos 

bosques utilízanse para producir madeira, os bosques son algo máis que madeira. 

Segundo o Informe sobre os Bosques. 2011 da FAO o 30% da superficie da Terra está 

cuberta por Bosques, pouco menos de 4 mil millóns de hectáreas, dos que o 26% son 

Bosques Naturais e o 0,8% son Plantacións. Os primeiros postos no ranking de países 

do mundo correspóndelles a Rusia, Brasil, Canadá, EEUU e China, neste orden. Se ben 

é sabido que as zoas forestais desempeñan funcións económicas e ecolóxicas 

fundamentais, tamén é coñecido que a maior parte dos bosques naturais e seminaturais 

non están explotados nin domesticados. Este non é o caso dos bosques artificiais, hoxe 

en día en plena expansión, posto que son utilizados para xerar alimentos e diñeiro, e 

contribúen nun 50% no total da producción mundial de leña, que máis da metade 

consúmese como combustible, este porcentaxe chega a ser dun 80% nos países en 

desenvolvemento. No caso de España a superficie forestal ocupa o 30% da extensión 



total do país, é dicir, que os españois temos 14,4 millóns de hectáreas de bosques 

(Fig.1), sendo en Europa o cuarto país con máis recursos forestais despois de Suecia, 

Finlandia e Francia (Rusia non está incluída). 

 

 

 

 

A función principal do 88% da superficie forestal española (Táboa-1) é, ademais da 

regulación do ciclo hidrolóxico, protexer da erosión ó solo e da desertificación; o 12% 

restante son bosques productivos, fundamentalmente de madeira en roulo para consumo 

interno. Non obstante, é preciso dicir que soamente o 68% da superficie forestal 

española está arborada e, por conseguinte, o 32% está desarborada, segundo o informe 

Los bosques que nos quedan. Propuestas para su restauración da WWF e da UAM 

(Universidade Autónoma de Madrid). Neste mesmo informe apuntase que a calidade 

biolóxica dos bosques existentes está ameazada pola actividade humana. Sen embargo 

en España, e como consecuencia da política forestal desenvolvida, a superficie forestal 

aumentou nos derradeiros anos, así por exemplo no ano 2007 aumentaron 296.000 ha. 

 
 

Fig.1.- Mapa forestal de España (Fonte: FAO) 

 

A extensión da comunidade galega é de 29.575 km
2
 e un 70% da mesma está cuberta 

por bosques, que veñen a ser 2.060.453 ha, das cales 1.242.222 ha (60,3%) son monte 

arborada, 182.505 ha (8%) son monte arborada rara e 535.726 ha (31%) son monte 

desarborada. 

Os Bosques Naturais galegos pódense incluír entre os caducifolios mesófilos, 

subesclerófilos marcescentifolios, esclerófilos, laurifolios e ripisilvas. Poden ser 

monoespecíficos como os Faiales, ou mixtos como as Carballeiras onde pódense atopar 

árbores como: Faia, Carballo pedunculado ou do país, Carballo peciolado, Abeleira ou 

Bidueiro. É preciso comentar que boa parte dos territorios que lles corresponde están 

ocupados por cultivos agrícolas, prados e pasteiros, repoboacións forestais ou 

matogueiras seriais. 

Táboa-1: Superficie Forestal e Plantacións en España (INIA-2005) 

Tipos % de superficie 

Bosques naturais 80 

Plantacións de coníferas 6 

Plantacións de eucalipto 3 

Plantacións de outras frondosas    0,5 



Os Bosques ou Masas Artificiais más importantes son os Soutos de Castiñeiros 

(Castanea sativa), os Piñeirais (Pinus pinaster, Pinus sylvestris, Pinus radiata) e os 

Eucaliptais (Eucaliptus globulus). 

 

A xestión forestal levada a cabo na última década deu lugar a que a superficie forestal se 

incrementara en 92.142 ha ó reforestar as superficies agrarias e a un aumento de 

379.350 ha da superficie forestal arborada a costa da superficie agraria e da forestal 

desarborada. Estes datos reflicten o feito de que, hoxe en día, a súa paisaxe é 

fundamentalmente forestal (Fig.1). Pódese dicir, nestes momentos, que na Unión 

Europea tan só Suecia e Finlandia teñen máis porcentaxe de superficie arborada que 

Galicia. 

 

As especies das árbores dos bosques de Galicia 

 

De forma xeral as árbores das superficies forestais arboradas clasifícanse en Coníferas 

(Ximnospermas) e Frondosas (Anxiospermas), utilizándose o termo de madeira branda 

para as primeiras e o de madeira dura para as segundas, aínda que hai excepcións en 

ámbolos dous casos. É importante lembrar que as coníferas poboan a Terra dende fai 

uns 275 millóns de anos e que as frondosas fano dende hai 140 millóns de anos. Na 

Conferencia Técnica Internacional da FAO (2010) resaltase que as árbores forestais son 

en gran parte árbores non domesticados, fortemente heterocigóticos, de maduración 

sexual tardía e un ciclo de rexeneración longo, polo que reteñen unha diversidade 

xenética elevada que lles confire seguridade na supervivencia ante os cambios rápidos. 

 

A superficie forestal arborada comprende ós bosques autóctonos nos que pódense atopar 

Faias, Carballos pedunculados, carballos peciolados, Abeleiras, Bidueiros... , isto é, 

bosques propios dun clima oceánico dentro da rexión bioclimática atlántica, 

caracterizado por temperaturas mornas e abundantes chuvias. Hoxe en día boa parte do 

territorio que lles corresponde está ocupado por cultivos agrícolas, prados e pasteiros, 

repoboacións forestais ou matogueiras.E ás plantacións que resultan da política ou 

xestión forestal. A vista da táboa 2, onde se mostran as especies dominantes no 70% das 

superficies arboradas de Galicia, pódese dicir que o piñeiro galego e o eucalipto son, en 

conxunto, as principais especies forestais da comunidade galega. 

 

Táboa-2: Especies de árbores dominantes no 70% das superficies arboradas de 

Galicia. (Datos do IFN, 2007) 

Especies Superficie ocupada (ha) 

Pinus pinaster (Piñeiro galego) 390.000 

Quercus robur (Carballo país) 195.000 

Eucalyptus globulus (Eucalipto) 178.000 

Masas mixtas entre pinaster e globulus 159.000 

Quercus pyrenaica (Rebolo) 101.000 

 

Un análise superficial por provincias do Segundo e Terceiro Inventarios Forestais 

Nacionais (IFN) do 2007, da como resultado que Lugo é a provincia de maior 

importancia forestal de Galicia, xa que concentra o 35% da superficie arborada da 

autonomía e posúe un bosque equilibrado no que destacan as súas masas de frondosas 

autóctonas (o 55% dos pés maiores de castaño, o 49% dos de carballo e o 32% de 

rebolo dos existentes en Galicia). Ademais, na derradeira década, estas masas 



aumentaron unhas 46.500 ha. Sen embargo para a industria madeireira galega a 

provincia clave é a de A Coruña debido a que posúe os maiores volumes de piñeiro 

galego e de eucalipto. A provincia de Ourense caracterizase pola uniformidade 

específica de seus montes e posúe o 68% dos pés maiores de rebolo, o 15% dos de 

Carballo e o 13,5% dos de castaño existentes en Galicia. No caso da provincia de 

Pontevedra destacar que posúe case un 20% dos pés maiores de eucalipto e o 19% dos 

pés maiores de piñeiro galego. 

 

Os Solos Forestais de Galicia 

 

Un solo maduro,caracterizado polo seu perfil, tarda en formarse centos ou millóns de 

anos polo que é un recurso natural non renovable. Os factores condicionantes da súa 

formación e evolución son: o clima, o tempo, o relevo e a materia orgánica ou seres 

vivos que alberguen. Os solos están formados por materiais minerais (proceden da rocha 

nai) e orgánicos (resultantes da descomposición dos restos dos seres vivo se da 

formación do humus) que interaccionan entre si, cuxas proporcións determinan súas 

texturas e a porosidade estructural causa a variabilidade do seu contido en auga e aire. O 

tipo de solo é un factor importante na determinación das clases de plantas que medran 

nun lugar concreto e cada tipo de solo ten unha determinada vocación que non sempre é 

respectada no seu uso polo home. Na táboa 3, onde se indica segundo o informe do ano 

2006 da FAO, o porcentaxe da superficie da Terra dedicada a cada tipo de uso do solo, 

pódese ver que o uso forestal ocupa o 26,8% sumando os porcentaxes de Bosques 

Naturais e Plantacións. 

 

 

 

 

 

 

 

 

 

 

 

 

Os solos galegos caracterízanse por ser ácidos, de pouco grosor e ricos en materia 

orgánica, como resultado da composición netamente ácida das rochas dominantes, das 

condicións climáticas, o tipo de vexetación, da forte erosión que acontece nun relevo 

moi accidentado con pendentes moi fortes e unha mineralización moi lenta que orixina 

un horizonte húmico moi importante. En Galicia, os solos de vocación forestal son os 

Umbrisolos que poden ser: 

Rankers: solos pouco evolucionados en ladeiras e zoas de forte pendente de fácil 

erosión. Seu perfil é A/C. 

Cambisolos ou “terras pardas”: solos evolucionados con horizontes ben marcados e 

ricos en humus. Perfil A/BW/C. 

 

Non obstante, é sabido que na práctica o uso do solo polo home, moitas veces, non 

respecta a vocación dos mesmos. Na táboa 4 indícanse os usos do solo en Galicia. 

 
 

Táboa-3: USOS DO SOLO DO PLANETA (FAO, 2006) 

USO % de superficie 

Agrícola 34% 

Desertos  29% 

Bosques Naturais  26% 

Urbán/Industrial    9% 

Antártida  1% 

Plantacións    0,8% 



 

 

 

 

 

 

 

 

 

 

Unhas notas sobre o Cambio Climático 

 

Na actualidade para dar explicacións de feitos que escapan da normalidade recorrese, 

con moita frecuencia, ao posible cambio de clima ou quentamento global, tomando 

como referencia os informes do IPCC do ano 2007. Neses informes tamén se di que a 

posible causa de dito quentamento e, consecuentemente, cambio de clima, é o 

incremento da concentración de CO2 da atmosfera. 

Os estudios climáticos feitos en Galicia indican un aumento, pouco acusado, da 

temperatura media anual, mais os rexistros dende o ano 1976 evidencian que na estación 

de inverno é cando o quentamento é maior, xa que a súa temperatura media 

incrementouse entre 1 e 2ºC. Os estudios das precipitacións prevín un aumento das 

invernais e a diminución das primaverais e verán. 

A incógnita a resolver, tanto no ámbito científico como económico e social, ante estes 

cambios de temperatura e humidade, é cómo se verán afectados os ecosistemas e cómo 

responderán a estes cambios. 

 

As Interaccións Bosque-Solo-Cambio climático 

 

As grandes formacións vexetais son dependentes do solo que as sustenta e o seu 

mosaico reflicte a dinámica e a complexidade climática do planeta. Segundo Odun, a 

madurez dun ecosistema implica unha maior estabilidade, maior acumulación de 

biomasa (os nutrientes abundan máis asimilados na materia orgánica que no medio en 

forma inorgánica) e maior eficiencia no uso da enerxía (debido a unha complexidade 

maior das interaccións simbióticas). 

 

Hai estudios que demostran que o aumento de CO2 estimula a fotosínteses o que implica 

un aumento potencial do crecemento vexetal e, en consecuencia, ganancia de carbono, 

sendo o sistema radicular o principal sumidoiro metabólico do vexetal. É por isto que os 

bosques son sumidoiros de CO2, acumulando unha gran cantidade de biomasa; a este 

respecto estímase que unha plantación forestal pode fixar 20 tm/ha/año de CO2, que os 

bosques españois acumulan 186x10
6
 tm de CO2 e os bosques galegos 37x10

6
 tm de 

CO2, é dicir, o 21% do total do país, e que para compensar as emisións dun coche son 

necesarias 0,19 hectáreas de pinar. 

 

A estructura dun bosque é responsabilidade das árbores que poden interconectar os seus 

sistemas radiculares a través do micelio micorricico do solo, sexan ou non da mesma 

especie, segundo demostran diversos estudios; mediante este sistema se pode transferir 

carbono das plantas ben iluminadas ás de sombra, ademais de fósforo e nitróxeno. Non 

cabe dúbida en recoñecer que as árbores son os sumidoiros de CO2 máis eficientes. A 

súa capacidade de absorción relacionase co tamaño e a densidade da árbore, é dicir, 

canto máis creza máis fixará de tal maneira que os de menor idade son os máis eficaces. 

Táboa-4: USOS DO SOLO EN GALICIA (IFN, 2007) 

USO % de superficie 

Forestal 69% 

Agrícola 28% 

Outros usos (improductivos, humedais…)   3% 



As árbores lonxevas teñen crecementos lentos, mais na súa longa vida teñen almacenada 

gran cantidade de carbono. Tendo en conta o dito anteriormente pódese dicir que as 

árbores ideais como sumidoiros de CO2 serían as especies de crecemento rápido e que 

viven longo tempo, tales como: Castiñeiros de Indias, Nogais negros, Liquidanbar 

norteamericano, Piñeiros vermellos e brancos, Abeto Douglas, Carballos e Cipreses. 

 

Todas as árbores teñen unha masa de fixación de carbono maior nos seus primeiros anos 

de vida. Nas árbores vellas a taxa de fixación decrece coa idade e estes chegan a 

converterse en emisores netos de CO2 polo deterioro das súas funcións e a súa 

descomposición. Por outra parte, as árbores de cultivos forestais, captan máis caos 

vellos dun bosque sobremaduro. A modo de resumo e de forma xeral, diríase que son 

mais eficaces as especies de rápido crecemento coma o piñeiro e o eucalipto (Táboa-5) e 

as xoves fronte as vellas, e que cando as árbores secan, os bosques deixan de ser 

sumidoiros de CO2. 

 

 

Con respecto a noso árbore emblemático, o carballo, hai que dicir que ten unha grande 

capacidade de adaptación e unha destacada capacidade para almacenar C. De forma 

mais detallada pódese dicir que na fase inicial do seu crecemento ten unha capacidade 

de absorción de CO2 baixa, pero ó cabo de soamente 20 anos dita capacidade aumenta 

con rapidez, de tal xeito que 1 ha de unha carballeira almacena 21,4 tm de CO2 na súa 

biomasa ó pasar ditos 20 anos. Ademais ó realizar o balance do carbono ha de terse en 

conta o mantillo que se xera no sotobosque (Figs.2 e 3) , no caso das coníferas súa 

degradación é máis lenta que no caso das frondosas pola súa composición diferente 

(Prescott et al., 2000) e estimase que o carbono secuestrado no mantillo dun bosque de 

Quercus robur é o 37,71% do peso da biomasa aérea mentres que no caso dun bosque 

de Pinus pinaster é o 18,90% (Balboa, 2005). Na seguinte táboa 6 reflíctese a evolución 

da biomasa coa idade por hectárea nunha carballeira. 

  

 

Non obstante, na dita ganancia de biomasa poden influír unha gran cantidade de factores 

como: a distribución do carbono dentro dos tecidos vexetais (sobre todo raíces e follas), 

as relacións de nacemento e morte dos órganos vexetais, a exsudación de carbono ó 

solo, a relación carbono:nitróxeno, a formación de compostos de defensa…Queda claro 

Táboa-5: Dato medio das Fixacións Anuais por pé (Gregorio Monfero et al.) 

Especie Absorción (tm/ano/pé) 

Eucaliptus spp. (eucalipto) 0,1359 

Castanea sativa (castiñeiro) 0,0681 

Pinus pinaster (piñeiro marítimo) 0,0366 

Pinus sylvestris (piñeiro silvestre) 0,0291 

Quercus ilex (encina) 0,0254 

Táboa-6: Evolución coa idade da biomasa das carballeiras por hectárea.  

Idade (anos) tm de CO2 almacenadas na súa biomasa 

20      21,4 

30 121 

60 321 

110 490 



que non é doado facer balances. Aínda faltan estudios sobre como a temperatura, a auga 

e os nutrientes interactúan para regular as respostas das plantas ao incremento de CO2 

atmosférico. 

 

É vital para equilibrar o balance enerxético dun vexetal o manter unha temperatura 

axeitada e acorde cos seus procesos biolóxicos, por este motivo é preocupante cómo 

respostarán os bosques climácicos galegos. Os estudios paleoclimáticos revelaron ca 

gran expansión das masas de Quercus en Galicia tivo lugar na época cálida de 5.500-

2.500 BP, dende entón superaron a fase fría da Idade de Ferro (1.200-700 a.C.), a fase 

cálida da romanización (137 a.C.-400 d.C.), o episodio frío da Idade Media (400-1050 

d.C.), o aumento de temperatura do óptimo climático medieval e o frío da pequena 

Idade de Xeo (1300-1850 d. C.). Estas masas retrocederon pola acción do home, na 

Idade de Bronce (4.400-3.000 a.C.) con o predominio da agricultura, cos cambios de 

cultivos de godos, suevos e vikingos, co crecemento das cidades, cas intensas 

repoboacións con especies de crecemento rápido. Teremos que confiar, unha vez mais, 

na súa capacidade adaptativa. 

 

Por outra parte, observáronse efectos opostos, xa que un mundo de temperaturas máis 

elevadas, tal como indica o IPCC, modificará os procesos do desenvolvemento vexetal, 

cambios no seu metabolismo, así, por exemplo, aumentará a respiración das raíces, 

incrementarase súa mortaldade e consecuentemente diminuirá súa cantidade. 

Paradóxicamente o aumento de CO2 estimula o nacemento de raíces, é dicir, o vexetal 

terá maior cantidade delas o que determina unha menor cantidade de mecanismos 

inhibidores da fotosínteses e un maior fluxo de carbono cara o solo, isto é, maior 

cantidade de materia orgánica no solo. 

 

Hai que resaltar que o solo é a segunda maior reserva de carbono do planeta despois 

dos océanos e que é o destino final da maioría do C fixado pola fotosínteses nos 

ecosistemas terrestres. En moitos sistemas forestais a maior parte do C orgánico 

acumulase no solo, onde pode residir perante centos de anos (Bouwman, 1990). Os 

solos da UE almacenan máis de 70 000 millóns de toneladas de carbono orgánico, o 

valor medio de C dos solos de España é de 76 Mg C ha
-1

sendo nos solos forestais e non 

cultivados onde se acumula o 50% do C total contido nos solos (Rodríguez-Murillo, 

2001). No caso de Galicia, Macías et al. (2001) estiman un valor medio no contido de C 

dos solos galegos de 150 Mg C ha
-1

, estando o 95% do C acumulado nos solos forestais 

e non cultivados. A importancia desta superficie forestal fai que Galicia sexa unha das 

comunidades de España con maior capacidade como sumidoiro de gases de efecto 

invernadoiro. 

 

  

Fig.2: mantillo nun bosque de Q. robur Fig.3: mantillo nun bosque de P. pinaster 



Os edafólogos indican que o compoñente máis afectado polo cambio climático será a 

materia orgánica do solo, evidenciando que nos últimos séculos, os cambios de uso do 

solo, isto é, a transformación de bosques e prados en terreos agrícolas contribuíron 

substancialmente ao incremento de CO2 atmosférico. Así a deforestación mundial 

producida entre 1850 e 1985 supuxo unha emisión de 120 Gt de carbono á atmosfera, o 

60% da emisión total das zonas tempadas. A maioría deste carbono procedía do solo 

como consecuencia do aumento da velocidade de mineralización xerado polo cambio de 

uso. Así, nun traballo realizado por edafólogos galegos, consta que en Galicia o 

porcentaxe medio de carbono total dun solo dun robledal é de 10,75, o dun pinar 7,84, o 

dun eucaliptal 6,74, o de prados 4,78, o de cultivo-maíz 3,16 e o dun viñedo 1,52. 

 

A aforestación das terras agrícolas marxinais é unha vía para secuestrar o carbono 

atmosférico, esta acción é dependente das condicións do solo e do clima. Sen embargo, 

o potencial de secuestro de carbono polos solos non é infinito, chega ao seu límite 

cando alcanza a estabilidade, o que acontece ó cabo de 50 a 100 anos. Por outra parte os 

incendios forestais (Fig.4) poden chegar a producir perdidas superiores ó 90% da 

materia orgánica presente no solo, sobre todo cando se chega a superar os 450ºC, aínda 

que no incendio poden formarse carbóns moi refractarios á descomposición. 

 

 

Fig.4: Incendio no concello de Sober (Lugo) 

 

Actualmente, en Galicia, a superficie forestal aumenta debido ao éxodo rural e ao 

consecuente abandono da agricultura, aos programas de apoio á forestación e de loita 

contra os incendios forestais. Non obstante a mala aplicación das normativas 

determinaron a perdida de terreos agrícolas de calidade e unha importante modificación 

da paisaxe natural agrario galego. No informe do IFN de 2007 consta que nos últimos 

anos, en Galicia, o conxunto das superficies arboradas incrementouse nun 36%,é dicir, 

un total de 1.425.000 ha equivalentes ó 48% da superficie total de Galicia. Neste 

aumento, correspóndenlle 158.000 ha á superficie ocupada polas frondosas autóctonas 

(66,4%), 138.500 ha á superficie de eucaliptais (453%), 12.000 ha ó piñeiro galego 

(5%), 45.000 ha ás mesturas de piñeiros (57%) e 35.000 ha ás masas mixtas de piñeiro 

galego e eucaliptos (17%). Pola contra as masas mixtas de carballos, piñeiros e 

eucaliptos reduciron súa superficie en 115.000 ha, isto é, un 43%. 

 

 

 

 



ACTIVIDADES PRÁCTICAS 

 

- Imaxina que nun futuro es concelleiro/a de medio ambiente da túa vila. Co gallo de 

mellorar o aire que se respira nela mandas facer un estudio da circulación na mesma. Ó 

consultar os resultados dáste conta de que pola rúa que discorre polo centro da vila, de 

750 metros de lonxitude, pasan 10.373 vehículos ó día, e tomas a determinación de 

mitigar a contaminación do aire xerada plantando árbores nas acesas de dita rúa. Nun 

informe atopas os datos seguintes: 

- Un vehículo libera 200kg de CO2/km 

- O Cinamomo, árbore caducifolio, absorbe ó día o CO2 emitido por 1.037 

vehículos. 

- Unha Acacia de tres espiñas, absorbería o CO2 emitido por 162 vehículos ó día. 

- A Jacaranda pode absorber a emisión de CO2 de 141 vehículos ó día. 

- Un Olmo é un sumidoiro do CO2 que emiten 132 vehículos ó día. 

 

Fai un proxecto, no que farás constar un informe e os correspondentes debuxos, que 

reflictan as túas ideas para que os veciños da vila teñan unha atmosfera máis saudable. 

 

- Por que o bosque é un ecosistema? As especies das árbores que se atopan nos bosques 

son sempre autóctonas? ¿Os monocultivos arbóreos que consecuencias teñen para a 

biodiversidade? 

 

- Busca información sobre o bosque máis próximo ó lugar onde vives. Fai un informe 

explicando as súas características ¿nome, extensión, situación, topografía, especies que 

alberga, usos actuais...) 

 

- Deseña unha excursión a un bosque indicando: 

a) Obxectivos e finalidades da actividade 

b) Bosque elixido e motivos da súa elección 

c) Mapas da zona, debuxos do itinerario, guía das características xerais do bosque. 

d) Aspectos loxísticos e organización da visita. 
e) Actividades, precaucións e normas de comportamento. 

f) Avaliación da actividade. 

 

- Escribe algunhas expresións nas que aparezan de modo metafórico as árbores e o 

bosque. 

- Analiza como son tratados nos contos infantís e nas lendas populares os bosques e as 

árbores. 

- Aporta ideas para facer a “Campaña de Sensibilización sobre os Valores dos Bosques” 

